
Hiltegi mugikorrak eta hiltegi txikiak
baimentzeko prozedura

Elikagaien Segurtasunaren eta Nutrizioaren Espainiako Agentziak interpretazio-ohar bat
argitaratu du eta bertan hiltegi mugikorrek eta hiltegi txikiek bete beharreko eskakizunak
jasotzen dira, 1086/2020 Errege Dekretuan ezarritako salbuespen eta egokitzapenei heldu
nahi izanez gero.  Halaber,  bertan jasota dago establezimendu horiek baimentzeko eta
Elikagai Enpresen eta Elikagaien Osasun Erregistro Orokorrean (RGSEAA) erregistratzeko
prozedura.

Hiltegi txikien kasuan egokitzen edo salbuesten diren eskakizunak hiltegiaren araberakoak dira,
abeltzaintza-ustiategiaren barruan edo kanpoan dauden kontuan hartuta:

Honako espezie hauetako ekoizpen- eta ugaltze-ustiategietan solik instalatu daitezke hiltegi txikiak:
behiak, ardiak, ahuntzak, txerriak, hegaztiak, untxiak eta zaldiak.

 

Hiltegi txiki horiek honako baldintza hauek bete behar dituzte:

Behiak, ardiak, ahuntzak, txerriak, zaldiak, hegaztiak (galeperrak eta eperrak izan ezik, 20 eta
50 egunekoa izango baita, hurrenez hurren) eta untxiak (35 egunekoa) baserrian gutxienez
hazteko denboraldiaren erdia egon beharko dute hil aurretik.
Hiltegia  zehaztutako  gune  isolatu  batean  kokatuko  da,  kutsadura-fokuetatik  ahalik  eta
urrunen eta biosegurtasun-neurriak bermatu beharko dira.
Ez dira aplikatuko espeziearen arabera kokapen-baldintzei eta garbiketa- eta desinfekzio-
zentroei eskatutako betekizunak.
Animalien  ongizateari  eta  hilketa-lanak  egiten  dituzten  langileen  prestakuntzari
lotutako eskakizunak ez dira malguak izango.
Araudian ezarritako oinarrizko higiene- eta osasun-baldintzak bete beharko dira; halaber,
salbuespenei eta egokitzapenei lotutako berariazko baldintzak bete eta lan-prozeduran eta
arriskuen eta kontrolgune kritikoen analisian (APPCC) dokumentatu eta jaso beharko dira.

Hiltegi horientzako kokapen-eskakizunak ez dira malguak izango espeziearen eta animalien
ongizatearen arabera. Halaber, garbiketa- eta desinfekzio-zentroei lotutako eskakizunak ez dira
malguak izango, 638/2019 Errege Dekretuan jasota dauden arrisku txikiko hiltegiak salbu.

 

Bestalde, ustiategi barruko hiltegien kasuan bezala, araudian ezarritako oinarrizko higiene- eta
osasun-baldintzak  bete  beharko  dituzte;  halaber,  salbuespenei  eta  egokitzapenei  lotutako
berariazko baldintzak bete eta lan-prozeduran eta arriskuen eta kontrolgune kritikoen analisian
(APPCC) dokumentatu eta jaso beharko dira.

Hiltegiek ez badute leku finkorik animaliak hil eta prestatzeko, eta lekuz alda badaitezke (atoi,
ibilgailu edo establezimendu desmuntagarri  baten barruan) hiltegi  txikietarako aplikatzen diren
hilketa-mugak  bete  beharko  dituzte.  Halaber,  aurretik  ezarritako  gainerako  eskakizunak  bete
beharko dituzte, kokapenaren arabera (ustiategi baten barruan edo kanpoan).

Halaber,  hiltegi  mugikorra  abeltzaintzako  ustiategi  baten  barruan  egongo  bada,  gurpilak  eta
ibilgailuaren beheko aldea garbitzeko eta desinfektatzeko sistema eraginkorra dagoela bermatu
behar  da.  Halaber,  agente  patogenoen  inaktibazioa  bermatzen  duen  abeltzaintza-erabilerako
biozidarekin gaitutako eremua dagoela bermatu beharko da. Hiltegi mugikorrak ondo garbitu eta
desinfektatu beharko dira ustiategitik atera ahal izateko.

AESANek argitaratutako dokumentuan jasota dago hiltegi txikiak eta hiltegi mugikorrak Elikagai
Enpresen eta Elikagaien Osasun Erregistro Orokorrean baimentzeko eta inskribatzeko prozedura.

 

Halaber,  dagoeneko  baimena  jaso  duten  hiltegiak  malgutzeko  eskakizunak  ezartzen  ditu;  kasu
horretan, malgutasuna lortzeko jarduerari dagokion baimena eskatu beharko dute.

Garbiketa- eta desinfekzio-zentroen
betekizunen eguneratzea

Berriki  argitaratu  da  638/2019  Errege  Dekretuaren  aldaketa.  Errege-dekretu  horrek
ezartzen  ditu  animalia  biziak  errepidez  garraiatzen  dituzten  ibilgailuak,  ekoizpen-
animaliak  elikatzeko  produktuak  eta  giza  kontsumorako  ez  diren  animalia-jatorriko
azpiproduktuak garbitzeko eta desinfektatzeko zentroek bete behar dituzten oinarrizko
baldintzak, eta garbiketa- eta desinfekzio-zentroen erregistro nazionala sortzen da.

Araudia sektorearen beharretara egokitu behar dela kontuan hartuta, arauan egindako aldaketekin
lortu nahi  dena da zentro berriak sortzea eta daudenak egokitzea,  animalia  biziak garraiatzea
abeltzaintzarako arriskutsua izan ez dadin.
Horregatik,  animalien  gaixotasun  kutsakorrei  buruzko  2016/429  (EB)  Erregelamenduan  eta
Animalien  Osasunari  buruzko  8/2003  Legean  oinarrituta,  honako  baldintza  hauek  egokitzen  dira:

Garbiketa-  eta  desinfekzio-eragiketen  justifikazioa:  datuak  RECELIDE  aplikazioan
grabatzea  abeltzainari  paperezko  formatuan  emandako  garbiketa-ziurtagiriaren  baliokidea
izango da.Agintari Eskudun guztiek eskura izango dute ziurtagiri hori. Halaber, kendu egiten
da  arrisku  txikiko  bidaia  jakin  batzuk  autonomia-erkidego  berean  egin  behar  izateko
eskakizuna, baliozkoa izan dadin.
Arrisku txikiko hiltegitzat joko dira (gehienez hiru ibilgailu egunean) ehiza manipulatzeko
establezimenduak eta hiltegi mugikorrak.
Ibilgailu autodesinfektatzaileentzako baldintzak ezartzen dira,  prozesuan behar den
denbora murriztuz; izan ere, garbiketa baimendutako zentro batean egin behar den bitartean,
desinfekzioa ibilgailuaren ibilbidean bertan egin ahal izango da.

Azkenik, ED hau indarrean sartzen denetik urtebeteko epea ezartzen da garbiketa- eta desinfekzio-
zentroak  RECELIDE  sistema  informatiko  berrira  egokitzeko.  Epe  horretan,  garbitu  eta
desinfektatzeko  eragiketak  erregistratu  ahal  izango  dira,  orpoen  kopien  bilduma ordenatuaren
bidez. Bilduma hori euskarri elektronikoan egin ahal izango da, eta organo eskudunaren eskura

gorde eta mantendu beharko da.

Higiene Jardunbide Egokien Gidaliburua
hiltegientzat

Hiltegien Europako industriak, UECBVk ordezkatuta, txosten bat egin du, gaur egun EBko
hiltegi  batzuetan  eraginkortasunez  erabiltzen  diren  hiltegiko  animaliak  hiltzeko
higiene‑jardunbide  egokiak  (HJEak)  biltzeko.

Gida hiltegietako langileentzako orientazio-dokumentu gisa aurkeztu da, jardunbide egoki propioak
sor  eta  gara  ditzaten  laguntzeko,  2073/2005  (EB)  Erregelamenduak  eskatutako  irizpide
mikrobiologikoak  betetzeko.

Dokumentuak  animaliak  hiltzean haragi  freskoaren kutsadura  prebenitzea  eta  minimizatzea  du
ardatz,  bereziki  material  fekala  duten  kanalenak  (burua,  isatsa  eta  apatxak  barne).  Halaber,
dokumentuan aldizka gerta daitekeen kutsadura fekala modu seguruan desagerrarazteko metodoak
aurkezten  dira.  Alabaina,  nabarmentzen  da  funtsezkoa  dela  ganaduzaleek  animaliak  garbi  edo
nahikoa garbi izatea.

Oro har,  UECBVk azpimarratzen du animaliak  hiltzean eta  eraldatzean prozedurei  zor zaien
arreta jartzen ez bazaie, kanaleko zati jangarriak kutsatu egin daitezkeela gizakiengan
gaixotasunak eragin ditzaketen bakterio patogenoekin.

Albaitaritzako sendagaien legeari buruzko
galderak eta erantzunak

Duela  gutxi,  AEMPSek  informazio-ohar  bat  argitaratu  du,  eta  bertan  bildu  ditu
albaitaritzako  sendagaiak  banatzeko,  preskribatzeko  eta  emateko  araudi  nazionalaren
aplikazioari buruz sortzen diren galdera ohikoenak, baita horien erantzunak ere.

Zenbait  gai  berri  lantzen  dituen  araudien  argitalpena  dela  eta,  kontsulta  ugari  egin  dira:
albaitaritzako preskripziorik behar ez duten albaitaritzako sendagaien urrutiko salmenta, ekoizpen-
animaliei  agindutako antibiotikoen albaitaritzako preskripzioen jakinarazpena… Kontsulta  horiei
unean-unean erantzun zaie, interpretazio-noten bidez.

Horrez  gain,  albaitaritzako  sendagaiei  buruzko  2022ko  urtarrilaren  28ko  2019/6(EB)
Erregelamenduaren aplikazioak zalantza asko sortu ditu albaitari profesionalen artean, araudiaren
interpretazioari dagokionez.

Hori guztia ikusita, AEMPSek dokumentu hau egin du, araudi-xedapen berriak aplikatzean sortu

https://abeltzaintza.elika.eus/higiene-jardunbide-egokien-gidaliburua-hiltegientzat/
https://abeltzaintza.elika.eus/higiene-jardunbide-egokien-gidaliburua-hiltegientzat/
https://abeltzaintza.elika.eus/albaitaritzako-sendagaien-legeari-buruzko-galderak-eta-erantzunak/
https://abeltzaintza.elika.eus/albaitaritzako-sendagaien-legeari-buruzko-galderak-eta-erantzunak/
https://abeltzaintza.elika.eus/?p=6954


diren eta sor daitezkeen zalantzak argitzeko asmoz.

Horrenbestez, dokumentu bizia izango da, eta Erregelamenduaren eraginpean dauden sektoreek
planteatutako  zalantzei  emandako  erantzunekin  elikatzen  joango  da.  Zalantza  horiek  guztiak
albaitaritzako  sendagaiak  banatzeari,  preskribatzeari  eta  emateari  buruzko  RASVE  taldean
eztabaidatu  eta  adostuko  dira.

Txerrietan Salmonella spp.-ren arriskua
ebaluatzeko eredua

EU-FORA programaren baitan, Perugiako Unibertsitateak (Italia) salmonellak hiltegietatik
datozen  txerri-kanaletan  duen  prebalentziari  buruzko  ikerketa  egin  du,  eta  EFSA
aldizkarian  argitaratu  berri  du.

Azterketak  eredu  estokastiko  bat  argitaratu  du  txerri-kanaletako  Salmonella  spp.-ren  arriskua
ebaluatzeko.  Ikerketaren  arabera,  %  8,1eko  probabilitatea  dago  txerri-kanaletako
salmonellaren  prebalentziak  legeriaren  higiene-irizpideak  gainditzeko.

Eredu hau garatzeko, guztira 757 lagin jaso dira, eta Salmonella spp.-ren prebalentzia % 2,6koa dela
kalkulatu da. Gainera, Salmonellaren prebalentzia eragin dezaketen irizpide batzuen eragina ere
ebaluatu da, hala nola etxaldetik hiltegirako distantzia (batez besteko distantzia 200,92 km da) edo
kanalen pisua (batez besteko pisua 127,97 kg da).

Ereduak  erakusten  du  txerri-kanaletako  Salmonella  spp.-ren  prebalentziak  gora  egiten  duela
etxaldetik hiltegirainoko distantzia handiagoa den heinean. Era berean, nahiz eta neurri txikiagoa
izan, Salmonella spp.-ren prebalentzia handiagoa hautematen da kanal astunenetan.

Hegazti-gripearen bi foku aitortu dira
Euskadin

H5N1 HGOP hauteman da Gipuzkoan aurkitutako bi sai arreetan

Bi kasu isolatu dira, gaixotasuna garraiatzeko gaitasun handirik ez duen espezie batean

Gipuzkoako Foru Aldundiko Basozainek bildutako putreak maiatzaren hasieran aurkitu  zituzten
Azpeitia eta Beasain udalerrien artean, eta maiatzaren 14an Aiako Harrian (Irun), hurrenez hurren.

Aurkikuntza hori hegaztien migrazio-aldian egiten den zaintzari esker egin da, Europa osoan fokuak

agertu izanaren ondorioz. 2022ko maiatzaren 16ean, HGOPren 4.669 kasu aitortu dira Europako 36
herrialdetan, batez ere H5N1 anduia. Kasu horietako 2.207 etxeko hegaztienak izan dira, 2.373
hegazti basatienak eta 89 gatibu dauden hegaztienak.

Abereen  osasunaren  arloko  osasun-agintariek,  Euskadiko  hegazti-sektorearekin  batera,  honako
neurri hauek hartzea adostu dute:

Animalien egoera klinikoa egiaztatzea, infekzioaren hautemate goiztiarrerako.
Hegazti-ustiategietan  biosegurtasun-neurriak  indartzea,  bereziki  hegazti  basatiekin
harremanetan  jartzea  saihesteko  neurriak.  Besteak  beste,  etxeko  hegaztiak  konfinatzea
gomendatu da.

Neurri horiek autokontsumorako ustiategiei ere aplikatu behar zaizkie, birusa zoonotikoa delako,
nahiz eta transmisio-arriskua txikia izan.

Bestalde, gogorarazten da hegaztiak oinarri dituzten okela, arrautza, foie gras
eta  zeinahi  elikagaik,  kutsatuta  egongo  balira  ere,  ez  luketela  arriskurik
ekarriko pertsonentzat.

Hurrengo estekan hegazti gripearekiko informazio guztia aurkituko duzu:

Albaitaritzako sendagaiei buruzko infografia
berria

Elikak albaitaritzako sendagaiari buruzko 2019/6 Erregelamendu berriaren aldaketa
garrantzitsuenak jasotzen dituen infografia bat egin du, errazago ulertzeko.

Joan den urtarrilaren 28an indarrean sartu zela argitaratu ondoren, araudi berri honen berri eman
genuen albiste hau argitaratzean. Orain, arau honen aldaketa garrantzitsuenak laburbiltzen dituen
infografia hau argitaratu du ELIKAk:

Sektoreko profesionalen eskura jartzen dugu infografia, inprimatzeko moduan:

Albaitaritzako sendagaiei buruzko araudi
berria

Indarrean  sartu  da  2019/6(EB)  Erregelamendua,  albaitaritzako  sendagaien  erabilerari
buruzko araudi berria ezartzen duena.

Arau hori duela hiru urte onartu zen, baina urtarrilaren 28tik da aplikagarria, eta garrantzitsua da
helburuak lortzeko bi mailatan: «Osasun bakarra» Europako Ekintza Plana eta «Baserritik mahaira»
estrategia.

Araudiak neurri zehatz ugari aurreikusten ditu antimikrobianoen aurkako erresistentziaren (AME)
kontra borrokatzeko eta animalietan antimikrobianoen erabilera zuhurra eta arduratsua sustatzeko,
besteak beste:

Antibiotikoen prebentziozko erabilera debekatzea animalia taldeetan.
Animalietan antimikrobianoen erabilera metafilatiktikoa murriztea.
Hazkundea sustatu  eta  errendimendua areagotzeko antimikrobianoak erabiltzeko debekua
indartzea (baita pentsuetan hazkundearen sustatzaile gisa antibiotikoak erabiltzeko 2006ko
debekua ere).
Zenbait antimikrobiano soilik gizakientzat gordetzeko aukera.
Estatu  kideek  animalietan  antimikrobianoen  salmentari  eta  erabilerari  buruzko  datuak
jasotzeko betebeharra.

Helburu  nagusia  da  herritar  guztiak  irabazle  izatea  legedia  berri  horrekin,  batez  ere
antimikrobianoen aurkako erresistentziaren kontra borrokatzeko neurriei esker; izan ere, horiek
giza osasunarekin, abereen osasunarekin eta ingurumenarekin duten harremana agerikoa da.

Txostena: antibiotikoen kontsumoa Europan
2019an eta 2020an

Sendagaien Europako Agentziak (EMA) duela gutxi argitaratu du 11. txostena, eta 2019an
eta 2020an Europako 31 herrialdetako albaitaritzako antibiotiko-salmenta aztertu du.

EMAk 2009ko irailean abian jarri zuen Albaitaritzako Mikrobioen Aurkako Medikamentuen
Kontsumoa Zaintzeko Europako Proiektuan (ESVAC) sartzen da txostena.

Mapa honetan dago 2019an 31 herrialdetan ganaduarekin erabiltzeko medikamentuen guztizko
salmentaren (mg/PCU) banaketa espaziala:

Agiriak nabarmentzen duen ondorio nagusia da parte hartu duten Europako herrialderik gehienetan
elikagaiak ekoizten dituzten animaliekin albaitaritzako mikrobioen aurkakoen erabilera
etengabe murrizten ari dela. Hala adierazten du albaitaritzako mikrobioen aurkakoen kontsumoa
adierazteko txosten honetan erabili den adierazle nagusiak, hau da, mg/PCU salmenta globalek;
2011tik 2020ra nabarmen murriztu baitira.

Zehazki, honako hau gertatu da:

Etengabeko murrizketa nabarmena hirugarren eta laugarren belaunaldiko zefalosporinetan,1.
polimixinetan eta kinolonetan; eta
Murrizketa apala fluorokinolonen2.

Grafiko  honetan  dago  salmenta  global  agregatuen beherako  eboluzioa  fluorokinolonetan,  beste

kinolonetan,  3.  eta  4.  belaunaldiko  zefalosporinetan  eta  polimixinetan,  mg/PCU  terminoetan,
EB/EEEko 25 herrialdeentzat, 2011tik 2020ra.

Eta grafiko honetan dago salmenta globalen proportzioa, 3. eta 4. belaunaldiko zefalosporinetan,
fluorokinolonetan, beste kinolonetan eta polimixinetan, elikagaiak ekoizteko animalietan, mg/PCU
terminoetan, Europako 31 herrialdeentzat, 2020an:

Horrek guztiak adierazten du animalietan antibiotikoak arduraz eta zuhurtziaz erabiltzeko
egiten  diren  nazio  mailako  kanpainek  arrakasta  dutela.  Kanpaina  horietan  murrizteko
helburuak finkatzen dira, elikagaiak ekoizteko animaliekin antimikrobiano batzuk ez dira erabiltzen
eta EBn preskripzioa kontrolatzeko neurriak eta sentsibilizazio- eta orientazio-kanpainak egiten dira.

Antibiotikoekiko erresistenteak diren
bakterioen ebaluazioa behietan

EFSAk  argitaratu  duen  txosten  batean,  EBn  garrantzi  gehien  duten  behi-aziendetan
gaixotasun infekziosoak eragiten dituzten, osasun publikoa arriskuan jartzen duten eta
antibiotikoekiko erresistenteak diren bakterioak identifikatu eta ebaluatzen dira.

Ebaluazio hori EFSAk mikrobioen aurkako erresistentzia aztertzen duen serie baten barruan
dago. Lehenik txerri- eta hegazti-aziendetan egin zuen, eta, ondoren, ardi- eta ahuntz‑aziendetan.
Oraingo honetan, agentziak egungo literatura zientifikoa eta eskura dauden adituen datuak berrikusi
 egin ditu.

Behi-aziendetan antimikrobianoekiko erresistenteak diren patogeno hauen erresistentziaren mundu-
mailako  egoera  ebaluatu  zen:  S.  aureus,  E.  coli,  P.  multocida,  M.  haemolytica,  S.  uberis,  S.
dysgalactiae, H. somni, T. pyogenes, Mycoplasma bovis, K. pneumoniae, Moraxella bovis eta F.
necrophorum.

Eskura dauden probetan oinarrituta, EFSAk honako hauek identifikatu ditu:

E. coli  eta S. aureus,  ≥ % 66ko ziurtasunarekin,  EBko behi-aziendetan garrantzi
klinikoko patogeno erresistente garrantzitsuenak bezala.

Zerrenda honetan baztertutako patogenoen artean:

Mycoplasma bovis  ez  zen  hautatu,  nahiz  eta  ohikoa  den  taldean  tratatzea,  eta  aukera
terapeutiko  mugatuak  ditu,  betalaktamikoekiko  erresistentzia  intrintsekoa  duelako  eta
antimikrobiano alternatiboekiko  erresistentzia  lortu  duelako.  Hala  ere,  patogeno horretan
mikrobioen  aurkako  erresistentziaren  (MAE)  ebaluazioa  zaildu  egiten  da  onartutako
interpretazio-irizpiderik eta sentsibilitate-testen prozedura estandarizaturik ez dagoelako, eta
horrek ziurgabetasun handia dakar ebaluazioan.
Streptococcus uberis zaurgarria da penizilinekiko, eta, beraz, baztertu egin zen, nahiz eta
badiren tarteko erresistentzia-mailen zirkulazioa iradokitzen duten frogak.

Ebaluazioan  sartutako  Europako  herrialdeen  txostenei  dagokienez,  nabarmentzekoa  da

laginen tamaina txikia, eta horrek zaildu egiten du ondorioak ateratzea populazio horietako MAE
mailei  dagokienez.  Hala  ere,  MAE  joera  egonkorrak  hauteman  ziren  patogeno-farmako
konbinazioa gehienetan, eta erresistentzia-mailak, oro har, baxuak izan ziren patogenoen eta
antimikrobianoen konbinazio gehienetan.

EFSAk  berriz  ere  azpimarratu  du  txosten  honetan  zaila  dela  behin  betiko  ondorioak
ateratzea  behien  populazioetako  mikrobioen  aurkako  erresistentzia-mailei  (MAE)  dagokienez,
munduko  eta  Europako  herrialde  askotan  ez  baitago  informaziorik  aztertutako  bakterioen
jatorriari, antimikrobianoen barietateari, metodologiei eta erabilitako balorazio-irizpideei buruz.

 Horregatik guztiagatik, honako hau gomendatzen dute:

Espezie honetako bakterio patogenoen datu fidagarriak biltzea teknika estandarizatuen1.
bidez, denboran eta espazioan konparazioak egin ahal izateko. Hori bereziki beharrezkoa da
maila  terapeutikoan  erronka  bat  dakartenetan,  mikrobioen  aurkako  sentsibilitate-teknika
(antibiogramak)  onartuen  eta/edo  interpretazio‑irizpideen  faltagatik,  Mycoplasma  bovis
delakoaren  kasuan  bezala.
Garrantzi klinikoa duten eta agertzen ari diren fenotipo berriak hautematea,  MAE2.
zaintzeko programen bidez. Bereziki baserrietan maiz tratatutako patogenoetan, besteak beste
bovis, M. haemolytica eta P. multocida.
Zaintza-programetan  erabilitako  metodologia  estandarizatzea  eta  harmonizatzea:3.
laginak  hartzeko  hautapen-irizpideak  eta  mikrobioen  aurkako  sentsibilitate-teknikak
(antibiogramak).  Horiek  lagungarri  izango  lirateke  lan-metodo  eta  interpretazio-irizpide
berbeak  erabiltzen  dituzten  eskualde  eta  herrialdeetako  datuak  aztertzeko,  eta,  horrela,
garrantzi klinikoa duten eta antimikrobianoekiko erresistenteak diren fenotipo espezifikoen
banaketan alde geografikoak identifikatzeko.

